
						З пляцоўкі Вікікрыніцы

					

					


					
					
					Старонка праверана
Збудуюць палацы

сабе і для ўнукаў,

Дзе радасць і сонца

загосцяць векпомна.


Калгасны стальны плуг

засыпле навекі

Ў барозны-магілы

паноў-феадалаў,


Каб сейбіт старанны

не гнуўся пад здзекам,

Каб сочная ніва

буйней красавала.


Хрыстоў, магаметаў,

еговаў і будаў,

Бажніцы, капліцы

ўсіх вераў і нацый,


Як смецце на свеце,

як тухлыя груды,

Змяце дыктатура

раскованай працы.


А белыя, жоўтыя,

чорныя расы

Да мовы супольнай

прачысцяць дарогу…


Сунімуцца бітвы,

загубяцца класы.

Граніцы, заставы

парве перамога.

